
Här Claude Wiseler 

President vun der Deputéiertechamber 

19, um Krautmaart 

L-1728 Lëtzebuerg

Lëtzebuerg, den 28. Juli 2026 

Här President, 

esou wéi d’Chambersreglement et virgesäit, biede mir Iech, dës parlamentaresch Fro un d’Madamm 
Landwirtschaftsminister weiderzeleeden. 

D’Ukënnegung vu Lactalis, d’Verträg mat den 68 Produzente vun der Genossenschaft PROLEK 
2027 net ze verlängeren, huet de landwirtschaftleche Secteur an eng déifgräifend Strukturkris 
gestierzt. Dës Decisioun betrëfft ronn 10 % bis 15 % vun der nationaler Mëllechproduktioun. 

Virun dësem Hannergrond géife mir der Madamm Minister gär follgend Froe stellen: 

1. Hunn d’EKABE oder aner Duechtergesellschaften aus dem Lactalis-Konzern an de
vergaangenen zwanzeg Joer staatlech Bäihëllefen an Infrastrukturzouschëss fir de
Standuert Eschweiler kritt? Wa jo, waren dës finanziell Ënnerstëtzunge mat Bedéngunge
verbonnen, wéi beispillsweis der Ofnam vu lokale Rohstoffer oder dem laangfristegen
Erhalt vun Aarbechtsplazen?

2. A wéi engem Mooss wëllt de Ministère spezifesch Bestëmmunge vum nationale
Landwirtschaftsgesetz notzen, fir der heemescher Veraarbechtungsindustrie
Investitiounsbäihëllefe bereetzestellen? Ass geplangt, national Acteuren (wéi zum
Beispill Luxlait) finanziell dobäi ze ënnerstëtzen, hir Veraarbechtungskapazitéiten
auszebauen, fir déi ronn 50 Millioune Liter Mëllech vun de PROLEK-Baueren
opzehuelen?

3. Plangt d’Regierung nei Fërderprogrammer, déi geziilt d’Resilienz an d’Diversifizéierung
vun de landwirtschaftleche Betriber stäerken, fir d’Ofhängegkeet vun der
lëtzebuergescher Landwirtschaft vun de globale Strategië vu multinationale
Grousskonzerner wéi Lactalis dauerhaft ze reduzéieren?

Mat déiwem Respekt, 

Alexandra Schoos Michel Lemaire 
Deputéiert Deputéierten 

